
 
1. stjórnarfundur KKÍ starfstímabilið 2023-2025  
Mánudagur 27. mars 2023 kl. 17:00 

Mætt til fundar: Hannes S. Jónsson formaður (HSJ) stýrir fundi, Ágúst Angantýsson (ÁA), Birna 
Lárusdóttir (BL), Einar Hannesson (EH), Guðrún Krismundsdóttir (GK), Guðbjörg Norðfjörð 
Elíasdóttir (GNE), Herbert Arnarson (HSA), Jón Bender (JB) og Lárus Blöndal (LB). 

Heiðrún Kristmundsdóttir (HK) var með í gegnum fjarundarbúnað. 

HSJ og GNE rituðu fundargerð. 

Dagskrá stjórnarfundar: 

1. Verkaskipting stjórnar 2023-2025 tillaga formanns samkv. 17. gr. laga KKÍ 
HSJ bauð stjórnarmenn velkomna til fyrsta fundar stjórnar 2023-2025 og 
sérstaklega voru nýir stjórnarmenn þau ÁA, EH og HK boðin velkomin.  
Farið yfir ýmis atriði er varða vinnu stjórnar og skrifstofu sambandsins og að ávallt 
þurfi stjórnarmenn, starfsmenn og nefndarmenn að hafa heildarhagsmuni 
körfuknatteikshreyfingarinnar að leiðarljósi í sínum ákvörðunum og vinnu.  
Fundargerðir verða áfram birtar opinberlega, þær eru sendar á stjórnarmenn eins 
fljótt og hægt er eftir fund og þá er hægt að koma með athugasemdir ef einhverjar 
eru. Stefnt er að því að birta fundargerðir á kki.is ekki seinna en tveimur vikum 
eftir fund. 
 
Umræður um starf stjórnar. 
 
HSJ lagði fram tillögu sína að verkaskiptingu stjórnar sem var samþykkt samhljóða: 
Varaformaður: Guðbjörg Norðfjörð Elíasdóttir 
Annar varaformaður: Birna Lárusdóttir 
Gjaldkeri: Guðrún Kristmundsdóttir 
 

2. 55. Körfuknattleiksþing sem fram fór 25. mars sl. – farið yfir helstu 
niðurstöðu þingsins 
HSJ útskýrði að með þeim breytingum sem hafa orðið á lögum KKÍ um að sami 
einstaklingurinn gæti ekki verið formaður og framkvæmdastjóri þá væri ljóst að 
bregðast yrði hratt við þar sem stjórn gæti ekki verið að fara gegn lögum 
sambandins. Þau væru núna skýr varðandi þessa stöðu, þetta yrði að leysa með 
hagsmuni KKÍ og hreyfingarinnar að leiðarljósi.  
 
Það þekkja allir stjórnarmenn söguna á bakvið ástæðu þess að svona hefur þetta 
verið frá 2014. HSJ og GNE hafa unnið allt eins og formaður og framkvæmdastjóri 



gera, komið bæði fram fyrir hönd sambandins innan- sem utanlands. Það eru 
svona teymi í íþróttahreyfingunni allri. HSJ og GNE ræddu málið lengi sín á milli og 
settust yfir stöðuna strax að loknu þingi. 
HSJ taldi best að hann stígi til hliðar sem formaður og að GNE myndi þá taka við 
formennsku. Miklar umræður, málið rætt frá hinum ýmsum hliðum. Allir 
stjórnarmenn tóku þátt í umræðum. 
 
Að umræðum loknum sagði HSJ af sér sem formaður KKÍ. HSJ hefur verið formaður 
síðan 2006 eða í sautjan ár. GNE tók við formennsku hjá sambandinu og stýrir 
starfi stjórnar KKÍ fram að næsta þingi vorið 2025. GNE er önnur konan í sögunni 
til að gegna því embætti. 
 
GNE þakkaði HSJ fyrir þess 17 ár í formannsembætti og tóku allir stjórnarmenn 
undir þær þakkir. 
 
GNE gerir tillögu að HSJ verði áfram framkvæmdastjóri og er henni falið ásamt BL 
að endurnýja ráðningasamning við HSJ og fara yfir starfslýsingu 
framkvæmdastjóra. Samþykkt. 
 
Vegna þessara breytinga á stjórn gerði GNE tillögu að því að LB yrði nú annar 
varaformaður þar sem BL væri nú fyrsti varaformaður. Samþykkt. 
 
BL, LB og GK falið að ganga frá því hvað GNE muni fá greitt fyrir vinnu sína sem 
formaður. 
 
Með þessum breytingum þarf að skilgreina betur starf formanns og 
framkvæmdastjóra og hlutverkaskiptingu þeirra. Lög KKÍ taka vel á þessu. 
 
GNE, EH og HSJ falið að útbúa tilkynningu til hreyfingarinnar og fjölmiðla sem allra 
fyrst. 
 
Körfuknattleiksþingið og ákvarðanir þess ræddar, góðar umræður um störf og 
framkvæmd þingsins. 
 
Til að engin óvissa sé um hvenær reglugerðarbeytingar taki gildi samþykkir stjórn 
að senda tillkynningu til hreyfingarinnar að reglugerðarbreytingar samþykktar á 
55. Körfuknatttleiksþingi 25. mars 2023 taki gildi að loknu þessu keppnistímabili 
eða frá og með 1. júní 2022. 
 

3. Önnur mál  
• Verðlaunaafhendingar á næstunni 

Verum dugleg að skipta afhendingum á milli okkar. 
 

• Rússland og Belarus – þátttaka í ýmsum viðburðum, stuðningur við Úkraníu 
GNE og HSJ fóru yfir stöðuna, stjórn sammála um að vinna áfram í þessu 
máli í samstarfi við Norðurlöndin, Baltic þjóðirnar og Pólland. Ísland mun 



ekki taka þátt í viðburðum innan FIBA og FIBA Europe eða námskeiðum ef 
þessar þjóðir taka þátt eða senda fulltrúa. Eina sem er undaþegið þessu 
eru FIBA Europe þing í maí og FIBA þing í ágúst þar sem það er vettvangur 
til lýsa yfir stuðningi þjóðanna við Úkraníu og lýsa yfir vantrausti á Rússland 
og Belarús. 
 

• Framhaldsskólamótið 
Heppnaðist mjög vel og mikill vilji til að halda þessu verkefni áfram á næsta 
ári og bæta í frá því sem nú var gert. GNE og HSJ afhentu verðlaun. 
 

• ÍSÍ þing 
Embættismenn og framkvæmdarstjóri mæta fyrir KKÍ, eigum 5 fulltrúa. 
 

• Þing FIBA Europe í maí 
Kosningaþing, Hannes að bjóða sig fram í stjórn. 

 
 
Fundi slitið 19:45 
 
Næsti fundur mánudaginn 17. apríl kl.17:00. 


